
7. Composicion do Parlamento, réxime e goberno
interior, organizacion e funcionamento

7.2. Réxime e goberno interior

7.2.1. Normas de réxime e goberno interior

Acordo da Mesa do Parlamento de Galicia, do 8 de maio de
2006, polo que se aproban as Normas de desenvolvemento do
Regulamento da Camara para a utilizacion de técnicas electro-
nicas, informaticas e telematicas na actividade parlamentaria.

Exposicion de motivos

O artigo 23 da Constitucion consagra o dereito dos titu-
lares de cargos representativos a exercelos en condicions de
igualdade e plenitude, se ben este dereito, segundo ten sina-
lado o Tribunal Constitucional, delimitase a través da sua

configuracion legal, no noso caso regulamentaria.

O dereito a presentar iniciativas por parte dos deputados
e deputadas e grupos parlamentarios preséntase asi como
unha facultade susceptible de tutela constitucional e que
debe ser respectada co méaximo coidado por parte dos orga-

nos de goberno do Parlamento.

E neste contexto no que a Mesa da Camara, oida a Xunta
de Portavoces, desexa proceder a regulamentar un aspecto
que resultando accesorio ten indubidables efectos sobre o
funcionamento da Asemblea parlamentaria. En efecto, os
avances tecnoloxicos que posibilitan a utilizacion de medios
electronicos, informaticos e telematicos para a tramitacion
dos expedientes son un factor determinante para o cumpri-
mento do principio de eficacia previsto no artigo 103.1 da

Constitucion e tamén para a efectivizacion da seguridade

xuridica que se predica como principio reitor dos poderes

publicos no artigo 9.3 do mesmo texto constitucional.

Desde a perspectiva estritamente parlamentaria e en des-
envolvemento do disposto no artigo 12.4 do Estatuto de
autonomia para Galicia, hai que ter presente que os dereitos
de deputados e deputadas (artigo 9.3 do Regulamento) e dos
grupos parlamentarios (artigo 28 e concordantes) recibiran
un tratamento mais acaido coa informatizacion total dos pro-
cedementos, pois tanto a cada vez mais intensa actividade do
noso Parlamento como a stia xa longa e fecunda historia fan
cada vez mais dificultoso e inseguro o proceso de procura
da imprescindible informacion que necesitan os operadores
parlamentarios para o efectivo cumprimento das stas fun-

cions.

Como consecuencia destas constatacions a Mesa da
Camara vén desenvolvendo unha continuada politica de
xeneralizacion do uso das novas tecnoloxias que foi refe-
rendada pola publicacion dos documentos de seguridade e
de practicas de certificacion aprobados pola Mesa e publi-
cados no BOPG num. 28, do 15 de outubro de 2005, que
supofien os alicerces sobre os que agora disciplinar o uso da
sinatura electronica nun contexto de claridade e seguridade

xuridica.

Xa que logo, a Mesa na sua reunion do 8§ de maio de
2006 ¢ logo de escoitado o parecer favorable da Xunta de

Portavoces,

DISPON:

Capitulo I

Disposicions xerais

Artigo 1. Obxecto e ambito de aplicacion.

1. Estas normas tefien por obxecto regular a utilizacion
de técnicas electronicas, informaticas e telematicas no exer-
cicio das potestades, dereitos, facultades e competencias
previstos no Regulamento do Parlamento e asociados as fun-

cions e a actividade que se desenvolven na Camara.

2. As técnicas referidas no apartado anterior seran as que

aprobe a Mesa da Camara.

Artigo 2. Definicions.

Para os efectos destas normas enténdese por:

a) Soporte: o obxecto sobre o cal ou no cal € posible gra-

var e recuperar datos.

b) Medio: 0 mecanismo, instalacion, equipo ou sistema
de tratamento da informacion que permita, utilizando técni-
cas electronicas, informaticas ou telematicas, producir,

almacenar ou transmitir documentos, datos e informacions.

¢) Aplicacion: programa ou conxunto de programas cuxo
obxecto ¢ a resolucion dun problema mediante o recurso a

un sistema de tratamento da informacion.

d) Documento: entidade identificada e estruturada que
contén texto, graficos, sons, imaxes ou calquera outra clase
de informacion que poida ser almacenada, editada e inter-
cambiada entre sistemas de tratamento da informacion. Par-
ticularmente, ten o caracter de documento a estruturacion
formal das diferentes iniciativas parlamentarias previstas no
Regulamento do Parlamento e das decisions dos o6rganos

parlamentarios que afecten as ditas iniciativas.

e) Soporte, medio ou aplicacion oficial: so tera tal consi-

deracioén o aprobado pola Mesa do Parlamento.

f) Presentacion de documentos: o acto de introducir no
medio de tratamento da informacién correspondente un
documento, con independencia da data na que se asente no

Rexistro Xeral logo da apertura oficial deste.

Artigo 3. Garantias na utilizacion de soportes, medios e

aplicacions oficiais electronicos, informaticos e telematicos.

Na utilizacion de soportes, medios e aplicacions oficiais
do Parlamento, a sia Mesa adoptara as medidas técnicas e de
organizacion necesarias para asegurar a autenticidade, inte-
gridade, dispoiiibilidade, conservacion e, se é o caso, confi-

dencialidade da informacion contida nos documentos.

Capitulo 11

Presentacion de documentos

Artigo 4. Medios de presentacion de documentos.

A presentacion de documentos farase polos medios elec-
tronicos, informaticos ou telematicos oficiais que sexan apli-

cables nese momento.

Artigo 5. Efectos da presentacion de documentos.

1. A presentacion de documentos no Rexistro telema-
tico regulado no capitulo IV destas normas, polos medios
electronicos, informaticos ou telematicos que sexan aplica-
bles, s6 producira efectos para determinar o cumprimento
dos termos ou dos prazos regulamentarios ou dos que, se ¢
0 caso, se establezan, logo da apertura oficial do Rexistro
Xeral.

2. A presentacion de emendas ao articulado ou parciais
no procedemento lexislativo so sera valida coa introducion
do texto delas na aplicacion do Parlamento de Galicia Teco

ou, se € 0 caso, na que a complemente ou substitua.

Artigo 6. Recibos da presentacion de documentos.

Os recibos acreditativos da presentacion de documentos
no Rexistro telematico polos medios electronicos, informa-
ticos ou telematicos que sexan aplicables expediranse de
acordo coas caracteristicas do soporte, medio ou aplicacion
oficial e conteran as mencions necesarias para a sua identi-

ficacion.

Capitulo III

Comunicacions

Artigo 7. Comunicacions.

As comunicacions das decisions dos drganos competen-
tes verbo dos documentos que se presenten faranse en todo

caso polos medios electronicos, informaticos ou telematicos

que sexan aplicables nese momento.

Capitulo IV

Rexistro telematico

Artigo 8. Localizacion do Rexistro telematico.

O Rexistro telematico esta instalado no Rexistro Xeral

da Camara.

Artigo 9. Funcidns do Rexistro telematico.

Ao Rexistro telematico correspondenlle as seguintes fun-

cions:

a) A recepcion de documentos e a remision de comuni-

cacions.

b) A anotacion dos correspondentes asentos de entrada e

saida.

Artigo 10. Presentacion de documentos no Rexistro tele-

matico.

1. A presentacion de documentos no Rexistro telematico

podera facerse durante as 24 horas de todos os dias do ano.

2. O Rexistro telematico réxese pola data e a hora oficial

da Comunidade Autéonoma de Galicia.

3. Os requisitos que deben cumprirse para presentar
documentos no Rexistro telematico regiilanse no manual
operativo ao que se refire a disposicion adicional segunda

destas normas.

4. Os documentos recibidos en horario distinto a aquel en
que o Rexistro Xeral esta aberto ao publico seran os primei-
ros en ser obxecto de asento tras a inmediata posterior aper-
tura del. Estes asentos faranse por estrita orde de presenta-
cion calquera que fose a hora en que esta se efectuou. A data
e a hora do asento seran as que se computen para os efectos

dos prazos que regulamentariamente procedan.

Disposicion adicional primeira. Natureza xuridica destas

normas.

Estas normas tefien o caracter de disposicion parlamen-
taria e non administrativa. En consecuencia, todos os actos
que diten os oOrganos parlamentarios competentes na sia

aplicacion teran natureza parlamentaria.
Disposicion adicional segunda. Manual operativo.
As instrucions sobre o emprego dos medios electronicos,

informaticos e telematicos oficiais, para os efectos estable-

cidos nestas normas, establécense nun manual operativo que

elabora e adapta o Servizo de Tecnoloxias da Informacion da

Administracion do Parlamento de Galicia.

Disposicion adicional terceira. Medios subsidiarios de

presentacion de documentos.

No caso de que por razons técnicas non sexa posible a
utilizacion dos medios establecidos neste acordo, a presen-
tacion de documentos no Rexistro do Parlamento produci-
rase por calquera outro medio dixital dos proporcionados
pola Administracion parlamentaria, sen que en ningin caso
poida limitarse o dereito de presentacion de iniciativas ou

documentos de caracter xeral.

Disposicion transitoria unica. Réxime transitorio aplica-

ble a presentacion de documentos en soporte papel.

A partir do 1 de setembro de 2006, os documentos de ini-
ciativas parlamentarias e as decisions dos organos parla-
mentarios que as afecten faranse de xeito exclusivo polos
medios electronicos, informaticos ou telematicos operativos

nesa data.

Disposicion derradeira tinica. Entrada en vigor.

Estas normas entraran en vigor o dia seguinte ao da
sta publicacion no Boletin Oficial do Parlamento de
Galicia.

Santiago de Compostela, 10 de maio de 2006

Maria Tereiza Paz Franco

Vicepresidenta 1.?

